Nafarroako Parlamentuko Mahaiak, 2020ko azaroaren 16an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Ainhoa Aznárez Igarza andreak aurkeztutako gaurkosun handiko galdera, maskara gardenei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Hurrengo Osoko Bilkuran izapidetzea.
Iruñean, 2020ko azaroaren 16an
Lehendakaria: Unai Hualde Iglesias
GALDERAREN TESTUA
Nafarroako Podemos Ahal Dugu foru parlamentarien elkarteari atxikitako foru parlamentari Ainhoa Aznárez Igarza andreak gaurkotasun handiko honako galdera hau aurkezten du, Lehendakaritzako, Berdintasuneko, Funtzio Publikoko eta Barneko kontseilariak azaroaren 19ko Osoko Bilkuran erantzun diezaion:
Pandemiak modu bikoitzean jo ditu gorrak. Izan ere, gaixotasun horretaz gain, maskara erabiltzeak eragozten die beste pertsonen ezpain aldea ikustea, komunikatzeko behar dutena, ezintasuna, ziurgabetasuna eta antsietatea sorraraziz. Horren ondorioz etxean geratzera jotzen dute eta askotan osasun mentaleko arazoak izaten dira.
Zer aurreikuspen du Gobernuak Administrazioan, irakasleekin hasi eta jendeari arreta ematen dutenengana iritsiz, maskara gardenak erabil daitezen, entzumen-desgaitasuna dutenen eskubideak bete ahal izateko?
Iruñean, 2020ko azaroaren 16an
Foru parlamentaria: Ainhoa Aznárez Igarza
